Samarbeidsavtale mellom Vinje Folkebibliotek og Skulane i Vinje kommune.
Bakgrunn

Denne samarbeidsavtala er meint å leggje grunnlag for eit godt samarbeid mellom skulane og folkebiblioteket i Vinje kommune. Avtala skal sikre barn og unge tilgang til, og kjennskap til litteratur, kultur, informasjon og kunnskap. 

Lovgrunnlaget

Lov – 1985 – 12 – 20 - 108 om folkebibliotek §6 seier: ”Det skal være et organisert samarbeid mellom folkebiblioteket og de kommunale skolebibliotekene.” Retningslinjene i denne paragrafen seier: ”Formålet[…] er å sikre barn og unge et best mulig bibliotektilbud basert på kvalitet, allsidighet og aktualitet, og å oppnå en best mulig utnytting av de ressurser som kommunen disponerer til denne virksomheten. Dersom bibliotekene skal nå dette målet, er samarbeid gjennom samordning av ressurser, klart definert ansvarsforhold og enighet om felles mål for samarbeid viktige forutsetninger.”

Opplæringslova seier dette om skulebibliotek i : §9-2 ”Elevane skal ha tilgang til skolebibliotek.” I forskrifta til lova §21-1 heiter det: ”Skolen skal ha skolebibliotek med mindre tilgangen til skolebibliotek er sikra gjennom samarbeid med andre bibliotek. Bibliotek som ikkje ligg i skolen sine lokale, skal vere tilgjengeleg for elevane i skoletida, slik at biblioteket kan brukast aktivt i opplæringa på skolen. Biblioteket skal vere særskilt tilrettelagt for skolen.”  

Læreplanverket
Kunnskapsløftet nemner biblioteket i fleire kompetansemål, blant anna for 2. , 4. , 7., og 10. trinn. Fleire av desse måla omhandlar innhenting av skjønnlitteratur og faktabøker, informasjon til større oppgåver og kjelder frå internett og ulike informasjonskanalar. Fagmåla blir blant anna definerte gjennom dei fem grunnleggjande dugleikane: å kunne uttrykke seg muntlig, å kunne uttrykke seg skriftlig, å kunne lese, å kunne regne og å kunne bruke digitale verktøy.

Samarbeidspartar

Partane i det organiserte samarbeidet er skulane i Vinje kommune og Vinje Folkebibliotek v/ biblioteksjefen. Avtalen kan redigerast når ein av partane måtte ynskje det.

Godkjenningsinstans

Avtalen blir handsama som referatsak i Oppvekst- og velferdsutvalet.

Målsettingar

· Eit samarbeid mellom Vinje folkebibliotek og skulane skal sikre elevane eit godt og allsidig bibliotektilbod. 

· Alle barn i Vinje kommune skal vere godt kjent med og i stand til å nytte både skule- og folkebibliotek før dei forlèt grunnskulen. 

· Biblioteka skal gje barn og unge eit allsidig litteraturtilbod for å utvikle fantasi og språkforståing, stimulere til leselyst og vitebegjær og gi personleg og fagleg utvikling.  Det er viktig at dette litteraturtilbodet så langt som råd representerer nynorsk.
· Biblioteka skal gje barn og unge tilgang til eit breitt spekter av informasjons- og kommunikasjonskjelder. I læringsprosessen skal elevane kunne innhente, velje og vurdere informasjon for å tilegne seg og nytte kunnskap.  

· Samarbeidet skal innebere eit felles ansvar for å gje skulebibliotekansvarleg rettleiing og tilgang til fagstoff. 

· Folke- og skulebibliotek skal ikkje erstatte, men utfylle kvarandre.  

Utvikling av skulebiblioteket
· Skulebibliotekansvarleg får ein tidsressurs ut frå skulen sitt elevtal. 

· Det blir utarbeidd ein felles arbeidsinstruks for skulebibliotekansvarlege.  

· Det blir fastsett ein økonomisk ressurs ved skulen til innkjøp av bøker og media til skulebiblioteket. 

· Folkebiblioteket supplerer samlinga med kulturfondbøker fordelt på alle skulebiblioteka og eigne filialar.

· Folkebiblioteket kan supplere med enkelte større bokverk for det einskilde skulebibliotek.

· Folkebiblioteket kan supplere klasser med nye media som depot som blir skifta ut ved behov. 
Strukturen i skulen og folkebiblioteket i Vinje 

Vinje kommune har fem skular/oppvekstsenter.    I Edland, Vinje, Øyfjell og Åmot er lærar skulebibliotekansvarleg, medan Rauland leiger inn tenesta frå folkebiblioteket.  Frå hausten 2009 kjem Vinje Oppvekstsenter også til å leige inn tenesa frå folkebiblioteket.
Handlingsplan

Bibliotekoppæringa burde ideelt skje i samband med læringssituasjonar der eleven sjølv er på søk etter informasjon til eige bruk, for eksempel som eit ledd i løysing av oppgåver eller prosjekt dei allereie jobbar med.  
Det hadde difor vore mest tenleg om elevane fekk opplæringa integrert i arbeidet med ulike fag, tema og prosjekt.    Men små ressursar og til dels plassmangel, set visse grenser for samarbeidet.  Hovudmålet for Edland og Rauland er å halde biblioteket tilgjengeleg i skuletida, timeplanleggje bibliotektid for klassene, samt integrere litt bibliotekopplæring i årsplanane.  Øyfjell oppvekstsenter og Vinje oppvekstsenter har ikkje kombinasjonsbibliotek, og står difor i ei særstilling i høve til dei andre grendeskulane.  Det blir spesielt viktig for dei å kunne koma på besøk til hovudbiblioteket.  Åmot skule har heller ikkje kombinasjonsbibliotek, men ligg i nærleiken av hovudbiblioteket slik at dei lett kan koma på besøk.  
Hovudbiblioteket er tilgjengeleg for skulane utanom opningstidene slik at dei kan koma til biblioteket på dagtid.  Læraren bør avtale i forkant for å vera heilt sikker på at det er folk til stades, og for å sikre at det ikkje kolliderer med andre aktivitetar. 
Arbeidsmål: Styrkja leseglede og litteraturopplevingar hjå elevane.
Tiltak: Forfattarbesøk

Ansvar: folkebiblioteket/ den enkelte skule/ ansvarleg for den kulturelle skulesekken

Tiltak: Leseprosjekt

Ansvar: folkebiblioteket/ den enkelte skule
Tiltak: Dei landsomfattande barnebokaksjonane

Ansvar: folkebiblioteket /skulebiblioteka 

Tiltak: Klassebesøk på hovudbiblioteket; 2., 4., 7. og 9. klasse bør innom 2 gonger i skuleåret.  (9. klasse i Edland og Rauland besøker kvart år kommunehuset, ein tur innom hovudbiblioteket kan innlemmast)

Ansvar: folkebiblioteket sender ut ein oversikt på våren når det passar at den enkelte skule kjem.  Skulane legg dette inn i halvårsplanane/heilårsplanane sine.
Arbeidsmål: Auke skulepersonalet sin kunnskap om bibliotektilbodet for barn og unge i kommunen.     
Tiltak: Informasjon for tilsette i skulane.

Ansvar: folkebiblioteket

Arbeidsmål: Stille biblioteka sine lokale til rådigheit for utstillingar og synleggjering av elevresultat/elevarbeid. (Hovudbiblioteket)

Tiltak: Invitasjon/ førespurnad

Ansvar: folkebiblioteket/ skulane

Arbeidsmål: Styrkje det faglege samarbeidet mellom folkebiblioteket og skulebiblioteka samt auke kompetansen til skulebibliotekansvarleg
Fokebiblioteket treng opplysningar om kven som er skulebibliotekansvarleg i Åmot, Øyfjell og Edland.  Biblioteket treng også ein oversikt over kontaktpersonar for: småskule, storskule og ungdomsskule ved alle skulane og oppvekstsentera.

Ansvar: Fyrstekonsulenten.  (Dette kan variere frå år til år.  Det vil derfor vera mest praktisk å ha ei rutine på å samle slike opplysningar på hausten når skulane startar opp att.)
Tiltak: Felles faglege  arbeidsmøte og kurs for folke- og skulebibliotekarar.

Ansvar: folkebiblioteket/ Skulane 

Tiltak: Folkebiblioteket kan gje rettleiing og opplæring i katalogisering, kassering m.m. i skulebiblioteka.

Ansvar: folkebiblioteket/ Skulebiblioteka

Tiltak: ”Jobbrotasjon” ; Skulebibliotekansvarleg kan hospitere hjå folkebiblioteket.

Ansvar: skulebiblioteka/ folkebiblioteket

Tiltak: Felles faglege -/ arbeidsmøte og kurs for folke- og skulebibliotekarar samt lærarar.  
Ansvar: folkebiblioteket/ Skulane 

Tiltak: Nye skulebibliotekansvarlege blir informert om folkebiblioteket sitt tilbod; besøk på biblioteket. 

Ansvar: folkebiblioteket, men skulane har ansvar for å seie frå om endringar.
Arbeidsmål: Leggje til rette for at elevane ved skulane i Edland, Rauland, Øyfjell, og Vinje kan besøke Hovudbiblioteket.

Tiltak: Kombinere fleire besøk i Åmot(for eksempel i samband med bading eller teaterbesøk)

Ansvar: Dei aktuelle skulane
Åmot 08.01.09

